MM. Xavier Bettel (par M. Niki Bet-
tendorf), Niki Bettendorf, Mme
Anne Brasseur (par M. Emile
Calmes), M. Emile Calmes, Mme
Colette Flesch, MM. Charles Goe-
rens, Henri Grethen, Paul Helmin-
ger, Claude Meisch (par M. Henri
Grethen) et Carlo Wagner;

MM. Claude Adam, Frangois
Bausch, Félix Braz, Camille Gira,
Jean Huss, Henri Kox et Mme Vi-
viane Loschetter;

MM. Gast Gibéryen (par M. Robert
Mehlen), Jacques-Yves Henckes,
Aly Jaerling, Jean-Pierre Koepp et
Robert Mehlen.

Gétt d’'Chamber d’'Dispens vum
zweete Vote constitutionnel?

(Assentiment)
Dann ass et esou décidéiert.

Eier mer dann zum n&achste

Punkt...
(Interruption)
Jo, Har Huss?

M. Jean Huss (DE/ GRENG).-
Ech si frou, datt dat unanimement
esou décidéiert ginn ass. Ech hat a
menger Ried, do war Dir leider net
hei, dofir wollt ech lech dat kuerz
widderhuelen...

. M. le Président.- Ech hunn
Ar Ried héieren, Har Huss, maacht
lech guer keng Suergen, ech ken-
nen Ar Interventioun.

M. Jean Huss (DE/ GRENG).-
Hutt Dir dann och matkritt, datt ech
lech gebieden hunn, datt Dir sollt
suergen, datt wa mer e Gesetz hei
sttmme wat an déi do Richtung
geet, datt mer dat och hei sollen
uwennen?

M. le Président.- Jo, ech hunn
Ar Ried ganz héieren, integral, Har
Huss, maacht lech guer keng
Suergen.

(Hilarité et interruptions)

A fir de Rescht ass et de Buro vun
der Chamber, deen décidéiert wéi
mer an dar do Prozedur virginn.

Eier mer elo zum nachste Projet
vum Ordre du jour kommen, wéll
ech dem Har Wirtschaftsminister,
dem Har Krecké d’'Wuert ginn, dee
weéllt en Dépot maachen. Har Mi-
nister Krecké.

3. Dépot d’un projet de
loi

M. Jeannot Krecké, Minis-
tre de I'Economie et du Commerce
exterieur.- Har President, et freet
mech lech matzedeelen, dass de
Grand-Duc mech mat Datum vum
25. Abréll beoptraagt huet an d’Au-
torisatioun ginn huet, hei e Projet
de loi ze déposéieren, deen
heescht, autorisant I'Etat a fournir
une garantie bancaire pour la réali-
sation et I'exploitation d’'un réseau
de chaleur urbain.

- Projet de loi 5471 autorisant I'Etat
a fournir une garantie bancaire
pour la réalisation et I'exploitation
d'un réseau de chaleur urbain.

Voila, Har President.

M. le Président.- Ech ginn
dem Héar Minister Akt vum Dépobt
vun deem Projet de loi, deen un déi
zoustdnneg  Chamberskommis-
sioun weidergeleet gétt.

Dann, Dir Dammen an Dir Haren,
komme mer zum né&chste Punkt
vun eisem Ordre du jour, dat
heescht zur Diskussioun vum Pro-
jet de loi 5432, d’Konventioun iw-
wert d’'Schafung vun enger Agen-
ce spatiale européenne. D'Rie-
dezéit ass nom Modell 1 festge-
luecht. Bis elo sinn ageschriwwen:
den Har Thiel, d'Madame Flesch
an den Har Angel. D’'Wuert huet elo
de Rapporteur vum Projet de loi,
den honorabelen Har Marcel Ober-
weis.

4. 5432 - Projet de loi
portant approbation -
de la Convention por-
tant création d’une

Agence spatiale eu-
ropéenne, faite a Paris,
le 30 mai 1975 - de I’Ac-
cord entre les Etats
parties a la Convention
portant création d’une
Agence spatiale eu-
ropéenne et I’Agence
spatiale européenne
concernant la protec-
tion et I’échange d’in-
formations classifiées,
fait a Paris, le 19 aodt
2002 - de I’Accord entre
le Gouvernement du
Grand-Duché de Luxem-
bourg et I’Agence spa-
tiale européenne relatif
a Padhésion du Grand-
Duché de Luxembourg
a la Convention portant
création de [I’Agence
spatiale européenne et
des clauses et condi-
tions s’y rapportant,
fait a Paris, le 6 mai
2004

Rapport de la Commission de
I’Enseignement supérieur, de la
Recherche et de la Culture

M. Marcel Oberweis (CSV),

rapporteur.- Hér President, Dir
Dammen an Dir Haren, Har Minis-
ter, et falt mir e bésse schwéier fir
lech an de Weltraum matzehuelen,
mat deenen terrestresche Proble-
mer, déi mer hei gewenzelt hunn.
(Hilarite)
Mir hunn et hei mat engem Projet
ze dinn, deen eng Konventioun an
zwee Accordé soll émsetzen.
D’Konventioun befaasst sech mat
der Kreatioun vun der europée-
scher Weltraumagence aus dem
Joer 1975. Den éischten Accord
behandelt dann d’Protectioun an
den Echange vu klassifizéierten In-
formatiounen aus dem Joer 2002.
Den zweeten Accord, deen interes-
santsten dovunner, ass dee mat
der Memberschaft vu Létzebuerg
bei der europédescher Weltraum-
agence, der ESA, aus dem Joer
2004.

Weéi ech dee Rapport geschriwwen
hunn, hat ech dauernd e Bild viru
mer. Ech hat d’Bild viru mer vum
21. Juli 1969. Deemools wor ech
Zeie ginn, wéi den Neil Armstrong
deen éischte Schrétt gemaach
huet bei der Moundlandung. En
huet gesot deemools, op englesch
zwar: ,Ee klenge Schrétt fir mech,
ma ee gewaltege Schrétt fir
d’Ménschheet.”

An esou ee gewaltege Schrétt
meécht och Létzebuerg haut, an-
deem et dann der ESA baitrétt.

De Projet selwer ass déposéiert
ginn de 17. Januar 2005, den Avis
vum Statsrot koum eran den 22.
Maerz, an der Chamberskommis-
sioun ass alles den 14. Abréll
erklaert ginn an an der Sitzung vum
26. Abréll ass de Rapport eestém-
meg ugeholl ginn.

An hirem Waissbuch zur europée-
scher Weltraumnotzung schreift
d’Europdesch Kommissioun awer
schonn, dass grad déi friddlech
Notzung vun den Erkenntnisser
aus der Weltraumfuerschung ee
qualitative Sprong fir d’Europdesch
Unioun duerstellt, an dat op sozia-
lem, technologeschem, wirtschaft-
lechem Plang.

D’Memberschaft vu Létzebuerg bei
der ESA gétt eis also ganz vill
Méiglechkeeten, eis elo mat eran-
zebréngen. Si ass eng logesch
Suite vun dem sou genannte Pro-
gramm ARTES, engem Fuer-
schungsprogramm fir Telekommu-
nikatioun. Eleng fir dee Projet gétt
Létzebuerg an de Joren 2000 bis
2006 zwielef Milliounen Euro aus.
Ma duerch de Baitrétt zur ESA
kénnt dann awer den ARTES zu
Enn, no der Transitiounsphas vu
sechs Joer.

D’europédesch  Weltraumagence
ass gegrénnt ginn am Joer 1975. Si

war e Pendant zur amerikanescher
NASA. Wuelverstanen, d’ESA ass
friddlechen Zwecker zougewannt,
wou d’NASA deelweis och milita-
resch Zwecker verfollegt.

D'Haaptaufgab ass a bleift kloer,
eng Kooperatioun ze maachen té-
schent allen europédesche Lanner
fir d’Notzung vum Weltraum. Létze-
buerg waert elo als dat lescht vun
de 15 europdesche Léanner, no
Griechenland, och désem Club da
baitrieden. Et gétt eng ,task force”
geschaaft zwéschent der ESA a
Létzebuerg, fir ebe wahrend sechs
Joer eis drop virzebereeden.

D’ESA selwer ass och eng eu-
ropdesch Gemeinschaft, well si
huet namlech Zentren an Holland,
an Déitschland, an ltalien an an der
Belsch. Duerch dés Adhésioun
kann och Létzebuerg dann nach
méi staark an d'Telekommunka-
tioun an an de Satellitteberaich
eraklammen. Dat hélleft eis onsen
Deel an enger globaliséierter Welt
baizesteieren; an notamment de
Mediaport vu Betzduerf wéert hei e
bedeitende Rehaussement erlie-
wen.

Jiddferee weess et och, déi elek-
tronesch Kommunikatioune per Sa-
tellit sinn an de leschte Jore ganz
staark ausgebaut ginn, notamment
am Sénn vun der Wéssensgesell-
schaft, un déi mir alleguer glee-
wen. Och doniewent waert ons
Universitéit sech an désem Gebitt
erabréngen, an dat duerch d’Fuer-
schung an och duerch d’Léier.

VlIaicht zwee kleng Projete vun der
ESA aus déar viller, grousser Serie
erausgepickt: Dat ass engersdits
den HUBBLE-Projet, mat deem mir
o bal un d’Enn vun eisem Welt-
raum kénne kucken, an dann déi
sou genannt METEOSATellitten an
och den ENVISATellit. Engerséits
kénne mer d’'Wieder kontrolléieren,
erofspille loossen, an anerersdits
kénne mer Klimadaten ophuelen
an eis Ressources naturelles op
der Aerd besser gestionnéieren.

An och kénne mer am Speziellen
de Kyotoprotokoll iwwerwaachen.
An aus deem Projet wiisst erém
een neien eraus, de sou genannte
GMES, de Global Monitoring Envi-
ronment Security Programm.

Wat nun de finanziellen Impakt fir
Létzebuerg ubelaangt, et ass ee
ganz modesten. Mir klammen do
era mat engem Adhésiounsbaitrag
vun némme 700.000 Euro. A well
awer d’ESA selwer téschent obliga-
toreschen an och fakultative Projet-
en a Programmen énnerscheet,
bezuele mer némme fir déi obliga-
resch Projeten 0,21% vum Bruttoin-
landprodukt, dat sinn 1,2 Milliou-
nen, fir am Laf vum Joer bei Projete
matzemaachen.

Interessanterweis awer - d’ESA ass
éierlech mat ons - huet se de ,juste
retour”, dat heescht si passt op,
dass keen, wann ee Geld inves-
téiert doranner, ze vill bezilt. No
fénnef Joer gétt de Kont gemaach
an da gétt zu engem Land gesot:
Du hues méi investéiert, elo kanns
du dech méi a Projete bedeelegen,
fir dass de ,juste retour” agehale
ka ginn.

90% vun den abezuelte Méttele
fléisse souwisou erém zréck an
d’Industrie européenne, fir eis méi
staark an der Weltraumnotzung ze
maachen. Mir kréien domat e bes-
seren Zougang zum Wéssen an
enger Technologie op engem Mar-
ché, wou sech niewent den Ameri-
kaner méttlerweil och d'Chineesen,
d’Japaner an d’'Brasilianer breet
maachen.

Ee ganz spezielle Punkt wéll ech
och dem GALILEO-Projet dann
zoumudden. Mir kréien domadder
d’Chance, dass mer eis an der
zweeter Generatioun vun de sou
genannten Telekommunikatiouns-
a Satellittennavigatiounsprojete
kénne bedeelegen.

D’Européesch Unioun kritt endlech
eng Méiglechkeet sech lasszekap-
selen vun dem amerikanesche
GPS; déi Méiglechkeete kréie mer
elo. Interessanterweis awer musse
mer 30 Satellitten eropschéissen;
27, déi mer direkt brauchen, dréi
an der Reserv. An déi ginn an en-
ger Héicht iwwer Europa getasselt
vun 23.000 km. An duerch d'Trian-
gulatioun, duerch d’Spill vun dréi
Satellitte kénne mer einwandfréi
ons Positioune festleeén.

Interessant gétt dat op alle Fall fir
de Stroosseverkéier, fir de Schéffs-
verkéier an och zum Beispill fir
d’Landwirtschaft. Et kann ee sech
virstellen, dass iergendwann eng
Kéier de Bauer mat engem
Empfanger op sengem Trakter fiert
a genee weess, duerch e Piepser:
Elo sinn ech um Enn vu mengem
Kadasterplang ukomm. Dat kann
alles gemaach ginn, wann dee Pro-
jet hei duerchgeet.

Am Ganze schétze se 140.000 nei
Aarbechtsplazen, eleng an deem
Berdich GALILEO. Létzebuerg
wéert der bestémmt och dovunner
kréien.

Ee leschte Volet awer nach, ee
wichtege Punkt war den Avis vum
Statsrot. De Statsrot huet gemengt
a senger Liesung vun désem Pro-
jet de loi, mir kéinten hei eventuell
en Transfert de souveraineté erlei-
den. Dat wier de Fall gewiescht wa
mir duerch d’Adoptioun vum Jores-
budget vun dem Conseil vun der
ESA all Décisioune missten droen.
Dofir war dann den Artikel 114, Ali-
néa 2, vun der Verfassung an
d’Spill komm. Och de Ministere
huet dat an der Chamberskommis-
sioun gesot, war awer enger anerer
Meenung, huet awer herno ge-
mengt aus juristesche Grénn an
och wéinst den Délaié sollte mer
eis awer dem Statsrot sengem Avis
da ralliéieren. Soss héatte mer
vldicht riskéiert, dass bei deenen
éischten Optrag, déi elo vergi ginn,
Létzebuerger Entreprisen net méi
dobéi hatte kénne sinn.

Duerch de Baitrétt vu Létzebuerg
bei d’ESA kénnt et zu enger ,ad-
ded value” op verschiddene Plang,
op dem wéssenschaftlechen, dem
technologeschen, dem industriel-
len an och dem wirtschaftleche
Beraich. Grad an der Rumm vun
der Lissabonstrategie muss een
dése Schrétt begréissen, well mer
elo einwandfrai op de Wee vun dar
sou genannter performanter Wés-
sensgesellschaft higinn.

Méttlerweil huet sech awer och
schonn an eisem Land e Grupp
vun dynamesche Ménschen aus
der Wirtschaft beieneegesat an
eng Plattform gegrénnt, de GLAE.
Hir Aufgab a Missioun waert da
sinn, d’Notzung vun der europé-
escher Weltraumfuerschung nach
méi op Létzebuerg ze axéieren an
domadder och e weideren Ausbau
vun eiser dynamescher Wirtschaft
erbaizebréngen.

Grad elo brauch Létzebuerg
Ménsche mat enger Visioun, grad
elo wou mer wéssen, dass d’indus-
triellt Standbeen net méi esou fest
ass, wou onse Bankeberaich och
an enger globaliséierter Welt sech
nei muss positionéieren, musse
mer nei Weeér goen. An nei Weeér
sinn hei mat der ESA de Weltraum
mat eranzebréngen op eng fridd-
lech Aart a Weis ze notzen.

Interessanterweis zum Schluss
dann: Mir klammen hei an d’ESA
eran, an engem Joer, wou mer de
50. Doudesdag feiere vum Albert
Einstein. Dee Ménsch, deen eis
duerch seng Relativitéitstheorie de
Weltraum opgemaach huet. An
den 100. vum Jules Verne, dem éi-
schte Visionar, deen a sengem
Buch ,Vun der Aerd op de Mound*
eis déi Saach schonn e bésse vir-
gezeechent huet.

Ech hunn am Ufank gesot: Ee klen-
ge Schrétt fir de Ménsch, ee ge-
waltege fir eis Gesellschaft. An ech
mengen, och elo dierf L&tzebuerg
no de Stéare gréaifen.

Ech soen lech Merci fir d’No-

lauschteren.

Plusieurs voix.- Trés bien.

M. le Président.- Merci, Har
Rapporteur. Als éischte Riedner hu
mer den honorabelen Har Lucien
Thiel. Har Thiel, Dir hutt d’'Wuert.

Discussion générale

M. Lucien Thiel (CSV).- Har
President, Kolleeginnen a Kollee-
gen, dat Gesetz, dat mir elo stém-
me sollen, geet - an den Har Mar-
cel Oberweis huet et schonn uge-
deit - zimlech wait iwwert d’'Renta-
bilitéitsconsidératiounen eraus, déi
een am Zesummenhank mat enger
Memberschaft vu Létzebuerg an
der europédescher Raumfahrt-
agence ESA ka maachen.

A sengem gréndleche schréft-
lechen an net manner interessante
méndleche Rapport huet méai Kol-
leeg Marcel Oberweis och schonn
op déi gesamtwirtschaftlech Aus-
wierkunge vun der ESA-Member-
schaft higewisen. Déi soll een ef-
fektiv net énnerschatzen.

Dofir erlaabt mir dése Projet an dee
méi breede Kontext vun der ekono-
mescher Entwécklung vun eisem
Land ze setzen.

Mir Létzebuerger gehéiere jo be-
kanntlech zu deene raichsten Na-
tioune vun der Welt. Mir sinn zwar
net d’'Nummer 1, wéi d’'OCDE ém-
mer behaapt - well déi vergésst jo
émmer d’Frontaliere mat anzerech-
nen -, ma mir sinn am Spétzepe-
loton. Dat war schonn an der éisch-
ter Halschent vum vergaangene
Jorhonnert de Fall, wéi mer dee si-
wentgréisste Stolproduzent vun
der Welt waren an domat méi wéi
genuch Sue verdéngt hunn, fir eis
ekonomesch a vldicht och poli-
tesch iwwer Waasser ze halen an
eis Eegestaatlechkeet ze behalen.

Duerno si mer déi aachtgréisst Fi-
nanzplaz vun der Welt ginn. Gott
sei Dank just zur Zait, fir iwwert déi
batter Restrukturéierung vun eiser
Stolindustrie ewechzekommen, déi
&nner aneren Emstann wuel zu en-
ger nationaler Katastroph gefouert
hatt. Vun de 70er Joren un hu mir
du ganz bequem vun de Revenué
vun eiser Finanzplaz gelieft, déi
lues a lues esou eng Aart Selbst-
verstandlechkeet fir eis ginn ass.

Mir hunn eis ouni weideres un de
Gedanke gewinnt, datt den Herr-
gott e Létzebuerger wier, a mir do-
mat fir émmer op der gewonnener
Sait wieren. Dat huet och méi oder
weineger bis viru kuerzem ge-
klappt. Ma sait enger Zait tréppele
mir mat eise Banken op der Plaz.
Enner anerem och dofir, well eis
Noperen eis net méi esou gewder-
de loosse wéi fréier. Fir de Moment
geséit et jiddefalls net no enger
Neioplo vum Boom vun den 90er
Joren aus, wou mer Zouwuessrate
bis zu 10% an engem Joer haten.

Derbai gi mer eis och nach méi be-
wosst, wéi ofhdngeg mir vun deem
enge Secteur gi sinn, deen eleng,
trotzdeem hien e béssen age-
knéckst ass, nach émmer een
Dréttel vun eisem Statsbudget fi-
nanzéiert.

Do geet et net méi duer mat e bés-
sen Diversifizéierung hei an e bés-
se Steieravantagen do, wa mir eis
ekonomesch Zukunft op e séchert
Féllement wélle setzen. Mir mussen
eis, ob mer wéllen oder net, no Al-
ternativen émkucken, déi dofir
suergen, datt mir eis eisen Train de
vie weider leeschte kénnen, wann
et mol eng Kéier méi lues mat eiser
Finanzplaz goe sollt. Ofgesinn do-
vu wier et och e méi berouegend
Gefill, wa mir net méi esou ofh&n-
geg wiere vun engem eenzelne
Wirtschaftssecteur, wéi mir et am
Moment vun der Finanzplaz sinn.

Elo kann een awer net esou einfach
en neie Wirtschaftscréneau aus
dem Zylinder zauberen. Esou
eppes kritt een - wann iwwerhaapt
- némmen a laanger an haarder
Klengaarbecht zustanen. Onge-
féier sou wéi wann een e grousse
risege Puzzel géif zesummebaste-
len. Mir hu jo scho méi dar Uleef
geholl, fir eis Ekonomie ze diversifi-
zéieren a wann een dovunner voll





